
CAP. XXI.

81

davan appreuvu criavan dixendu: osanna a u figgiu de
Davidde: benedettu quellu cu vegne in numme du Segnû:
osanna ne u ciü âtu di sê.

10 E essendu intròu in Gerüsalemme, s’è sullevòu
tütta a sittæ dixendu: chi u l’è mai questu?

11 Е i populi dixeivan: questu u l’è Gesü u prufeta
de Nazaret in Galilea.

12 E Gesü u l’è intròu ne u tempiu de Diu, e u l’ha
scacciòu tütti quelli che accattavan e vendeivan ne u
tempiu, e u l’ha cacciòu in tæra ê toe di bancaoti e ê
carêghe de quelli che vendeivan ê columbe;

13 E u g’ha ditu: l’è scritu: a mæ caza a sâ ciammâ
caza d’orasiun: ma vuiätri l’ei fæta sрelunca da laddri.

14 E se ghe sun avvixinæ di orbi e di ranghi, e u i
ha guarii ne u tempiu.

15 Ma i prinsipi di sacerdoti e i Scribi vedendu ê
mâvegge cu l’aveiva fætu, e i figgieu che criavan ne u
tempiu: osanna a u figgiu de Davidde, sun andæti in
fürie

16 E g’han ditu: ti senti quellu che questi dixan? E
Gesü u g’ha ditu: о scì. Nun eì mai lættu: dâ bucca di
figgieu e di bambin che tettan ti hæ perfesiunòu a lode?

17 E avenduli lasciæ lì, u se n’è andætu feua dâ
sittæ in Betania, e u s'è affermòu là.

